Nafarroako Parlamentuko Mahaiak, 2013ko otsailaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, Nafarroako Enplegu Zerbitzuak “25 langile baino gutxiagoko enpresetan kontrataziorako laguntzak eta diru-laguntzak” direla-eta kudeaturiko espedienteei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko otsailaren 4an

Lehendakaria: Alberto Catalán Higueras

GALDERAREN TESTUA

Bildu Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak idatziz erantzun dezan.

Nafarroako Enplegu Zerbitzuak “25 langile baino gutxiagoko enpresetan kontrataziorako laguntzak eta diru-laguntzak” –”Enplegu Plana. PO, FSE enplegurako zailtasun handiagoak dituzten kolektiboen laneratze programak” izeneko kontusailaren kargura finantzatuak– direla-eta kudeaturiko espedienteei buruz, hauxe jakin nahi dut:

1. Kontusail horren kargura guztira betetako portzentajea eta zenbatekoa.

2. Diru-laguntza horiek 2012ko ekitaldiaren kargura lortu dituzten enpresen zerrenda, horietako bakoitzak jasotako zenbatekoa zehaztuta.

3. Diru-laguntza hori jasotzeko moduan egon arren behar adinako krediturik ez egoteagatik diru-laguntzarik lortu ez duten enpresen zerrenda.

4. Baztertutako enpresa horiei, diru-laguntza jasotzeko modua izan arren, transferitu ez zaizkien diru-laguntzen zenbatekoa.

5. Diru-laguntza hori jasotzeko moduan zeuden enpresei diru-laguntza emateko eta diru-laguntza hori jasotzeko moduan ere bazeuden beste batzuei ukatzeko baliatutako irizpideen gaineko xehetasunak.

Iruñean, 2013ko urtarrilaren 29an

Foru parlamentaria: Maiorga Ramírez Erro

